
lIl. OUTRAS DISPOSICIONS
CONSELLERIA DE CULTURA, EDUCACION E ORDENACION UNIVERSITARIA

ORDE do 1 de xullo de 2016 pola que se convocan prazas de colaboradores
bolseiros nos centros residenciais docentes da Corufia, Ourense e Vigo para o
curso académico 2016/17.

Os centros residenciais prestan un servizo que contrible eficazmente a facilitar o ac-
ceso ao ensino postobrigatorio non universitario do alumnado que debe realizar os seus
estudos en localidade distinta a do domicilio habitual. E o normal funcionamento deste tipo
de centros, tanto en aspectos relacionados coa orde interna e a convivencia como nos re-
lativos ao desenvolvemento de accidons formativas complementarias, exixe que o persoal
profesional que traballa na residencia conte co reforzo de colaboradores, alumnos univer-
sitarios que compatibilizan os seus estudos co labor de apoio na residencia.

A disposicion derradeira primeira do Decreto 43/1989, do 2 de marzo, polo que se trans-
forman os centros de ensinanzas integradas en institutos de educacion secundaria e pro-
fesional en centros residenciais docentes (DOG num. 62, do 31 de marzo), faculta a Con-
selleria de Cultura, Educacion e Ordenacion Universitaria para o seu desenvolvemento.

Na sua virtude, por proposta da Direccion Xeral de Centros e Recursos Humanos,

DISPONO:

CAPITULO |
Condicions xerais

Artigo 1. Obxecto e ambito de aplicacion

1. A presente orde ten por obxecto a convocatoria de prazas de colaboradores bolsei-
ros nos centros residenciais docentes da Corufia, Ourense e Vigo para o curso académi-
co 2016/17.

2. O numero de prazas ofertadas € o seguinte:

Centro Residencial Docente da Corufa: 18 prazas.

Centro Residencial Docente de Ourense: 6 prazas.

Centro Residencial Docente de Vigo: 6 prazas.

3. As persoas adxudicatarias de prazas de colaborador bolseiro utilizaran os servizos
da residencia de forma gratuita, durante o periodo de funcionamento en que estea aberta
aos residentes.

Artigo 2. Requisitos persoais e dispofiibilidade
1. A persoa solicitante debera ter os seguintes requisitos:
a) Dezaoito anos cumpridos, ou acadar esta idade dentro do ano natural 2016.

b) Posuir a capacidade funcional para o desempefio do labor de apoio no desenvolve-
mento da actividade diaria da residencia.

2. A distancia entre o centro universitario onde curse os estudos e o centro residencial
docente, asi como os medios de comunicacién existentes, deberan garantir a dispohibilida-
de no horario en que tefian que realizar o devandito labor de apoio.

Artigo 3. Requisitos académicos

1. A persoa solicitante debera estar inscrita ou matriculada en ensinanzas universitarias
de grao, master oficial, primeiro, segundo ou terceiro ciclo nunha facultade, escola supe-
rior, escola universitaria ou colexio universitario no curso 2016/17.

2. Considéranse estudantes en réxime de dedicacion académica a tempo completo os
matriculados no numero de créditos indicado a seguir:

a) Estudos de grao: 60 créditos.

b) Estudos de primeiro e segundo ciclo: o numero de créditos que resulte de dividir o
total dos que integran o plan de estudos (agas os de libre eleccion) entre 0 nUmero de anos
que o componan.

Estes solicitantes teran preferencia na adxudicacion de prazas.

3. Non obstante, os solicitantes en situacién de matricula parcial poderan obter praza
cando estean matriculados no numero minimo indicado a seguir:

a) Estudos de grao: entre 30 e 59 créditos.

b) Estudos de primeiro e segundo ciclo: o0 50 % dos créditos indicados no punto 2.b).
Artigo 4. Incompatibilidades

1. As persoas beneficiarias de praza de colaborador bolseiro non poderan realizar, men-
tres gocen desta, ningun tipo de traballo remunerado.

2. Asi mesmo, sera incompatible con estar en posesion ou reunir os requisitos necesa-
rios para obter un titulo académico de nivel igual ou superior ao dos estudos que pretende
realizar.

3. A condicion de beneficiario sera compatible coa obtencién de axudas na convocatoria
xeral de bolsas e axudas ao estudo, agas aquelas que tefian como compofiente o paga-
mento de gastos de comedor e/ou residencia.

CAPITULO Il
Criterios de baremo: econdmicos, académicos e outros méritos

Seccion 12.  Valoracion de criterios econoémicos: renda e deducions
Artigo 5. Membros computables da unidade familiar

1. A persoa solicitante debera indicar na solicitude os membros computables da unidade
familiar o 31 de decembro de 2015.

2. Teran a consideracion de membros computables da unidade familiar:
a) A persoa solicitante.
b) Os pais non separados legalmente ou divorciados.

c) A persoa que, por novo matrimonio ou por convivencia en situacion de unién de feito
ou analoga, viva no domicilio familiar coa nai ou co pai da persoa solicitante.

d) Os irmans solteiros menores de 25 anos que dependan dos proxenitores, sempre que
convivan no domicilio familiar.

e) Os irmans maiores de 18 anos discapacitados sempre que convivan no domicilio
familiar.

3. Cando a persoa solicitante alegue a sua independencia familiar e econémica, debera
achegar a documentacion xustificativa de ter domicilio en propiedade ou en alugamento e
de disponer dos medios econémicos suficientes para facer fronte aos seus gastos. Se a
residencia independente e os medios econémicos propios non quedan convenientemente
xustificados, a solicitude sera denegada.

4. Non teran a consideracion de membros computables da unidade familiar:

a) O proxenitor que non conviva habitualmente coa persoa solicitante, no caso de sepa-
racioén legal ou divorcio.

b) O agresor, nos casos de violencia de xénero constatada de acordo co artigo 5 da
Lei 11/2007, do 27 de xullo, galega para a prevencion e o tratamento integral da violencia
de xénero.

Artigo 6. Renda da unidade familiar

1. Para os efectos desta orde, a renda da unidade familiar obterase pola suma das ren-
das de cada un dos membros computables da familia que obtefian ingresos de calquera
natureza, calculados segundo indican os numeros seguintes e de conformidade coa nor-
mativa reguladora do imposto sobre a renda das persoas fisicas; computaranse as rendas
do exercicio fiscal 2014.

2. Cando o membro computable presentase declaraciéon do imposto sobre a renda das
persoas fisicas, a renda da unidade familiar sera a suma da base imponible xeral (reca-
dro 430) e a base impofiible do aforro (recadro 445). Cando non presentase a dita decla-
racion, sumaranse todos os ingresos netos obtidos durante o exercicio, agas as bolsas de
estudo concedidas polas administracions publicas, que non computaran como ingreso.

3. Nos casos de separacion legal ou divorcio, a achega econémica que realice o proxe-
nitor que non conviva habitualmente co solicitante, en concepto de pension compensatoria
ou pension de alimentos, computase para os efectos de calcular a renda da unidade fami-
liar.

4. Os ingresos obtidos polo novo cénxuxe ou parella de feito do proxenitor con que con-
viva habitualmente o solicitante computaranse para calcular a renda da unidade familiar.

5. Nos casos de violencia de xénero quedan excluidos do computo os ingresos do agre-
sor (artigo 38 da Lei 11/2007, do 27 de xullo, galega para a prevencion e o tratamento
integral da violencia de xénero).

Artigo 7. Deduciéns da renda familiar

Calculada a renda familiar segundo o indicado, aplicaranse as deducions seguintes:

1. 500 € por cada irman, incluido o solicitante, cando se trate de familias numerosas
de categoria xeral, e 750 € para familias numerosas de categoria especial, en ambos os
dous casos, sempre que convivan no domicilio familiar.

2. 1.800 € por cada irman, incluido o solicitante, que estea afectado de discapacidade
legalmente cualificada de grao igual ou superior ao 33 %, € 2.900 €, cando a discapacidade

sexa de grao igual ou superior ao 65 %.

3. 1.200 € por cada irman, incluido o solicitante, que curse estudos postobrigatorios,
universitarios ou non, sempre que resida féra do domicilio familiar por razén dos estudos.

Artigo 8. Limiar de renda e baremo

1. Terase en conta o limiar 2 fixado no Real decreto 595/2015, do 3 de xullo, do Ministe-
rio de Educacion, Cultura e Deporte, polo que se establecen os limiares de renda e patri-
monio familiar e as contias das bolsas e axudas ao estudo para o curso 2015/16 (Boletin

Oficial del Estado num. 159, do 4 de xullo).

Cando a persoa solicitante sexa orfa absoluta e menor de 25 anos, o limiar da renda
familiar incrementarase no 20 %.

2. Atendendo & porcentaxe que represente a renda da unidade familiar respecto dos
limiares calculados segundo o punto anterior, atribuiranse as seguintes puntuacions:

a) Ata 0 50 %: 6 puntos.
b) Ata 0 60 %: 5 puntos.

c) Ata o 70 %: 4 puntos.

d) Ata 0 80 %: 3 puntos.
e) Ata 0 90 %: 2 puntos.
f) Ata 0 100 %: 1 punto.

g) A partir do 100 %: O puntos.

Seccion 22, Valoracion do rendemento académico
Artigo 9. Valoracion do rendemento académico

1. O rendemento académico acadado no curso 2015/16 valorarase numericamente en
funcion da nota media que resulte de aplicar os criterios indicados a seguir.

2. Para os estudantes que se matriculen por primeira vez en estudos de grao:

a) Se accederon a universidade mediante proba de acceso estando en posesion do
titulo de bacharel, atenderase a nota de acceso, é dicir, ao resultado da media ponderada
do 60 % da nota media de bacharel (NMB) mais o 40 % da cualificacion da fase (CFG),
sempre que nesta ultima obtivese unha cualificacién minima de 4 puntos, que se calculara
de acordo coa seguinte férmula: 0,6 NMB + 0,4 CFG.

b) Nas demais vias de acceso a universidade, atenderase a nota obtida na proba ou
ensinanza que permita o acceso a universidade.

3. Para os estudantes matriculados en ensinanzas universitarias teranse en conta:
a) As cualificacions numeéricas finais do curso na escala de 0 a 10.

b) Cando non existan cualificaciéns numéricas, aplicarase a seguinte taboa:

— Matricula de honra = 10 puntos.

— Sobresaliente = 9 puntos.

— Notable = 7,5 puntos.

— Aprobado ou apto = 5,5 puntos.

c) Nos plans de estudos organizados por materias, a nota media calcularase dividindo o
total de puntos obtidos entre o numero total de materias.

d) Nos plans de estudos organizados por créditos, a puntuacion obtida en cada materia
pondérase en funcion do numero de créditos que a integran, de acordo coa seguinte for-
mula: V=P x NCa/NCt.

V: resultado da ponderacién da nota obtida en cada materia.
P: puntuacion de cada materia.

NCa: numero de créditos que integran a materia.

NCt: numero de créditos cursados computables.

A nota media final € a suma dos valores resultantes da ponderacion da nota obtida en
cada materia.

Seccion 3% Outros méritos: experiencia e cofiecementos
Artigo 10. Experiencia e cofiecementos

1. Para asegurar a maior idoneidade dos solicitantes no desenvolvemento do labor de
apoio na actividade da residencia, a comision realizaralles unha entrevista que tratara so-
bre: a) experiencia derivada da participacién en cursos e/ou actividades educativas ou
formativas; b) cofiecemento de linguas estranxeiras e/ou de ofimatica, coa finalidade de
avaliar a aptitude ou capacidade do solicitante para o bo desempefio ou exercicio da ac-
tividade de apoio na residencia, asi como a sua actitude persoal ou disposiciéon de animo
(responsable, organizativo, conciliador, solidario...).

2. Os méritos das letras a) e b) acreditaranse documentalmente. O resultado da entre-
vista e a ponderacion dos méritos reflectirase nun informe.

3. A puntuacion maxima que se podera outorgar a estes meéritos € de 3 puntos.

CAPITULO 1l
Procedemento para a adxudicacién de praza en periodo ordinario

Artigo 11.  Competencias

Na tramitacion do procedemento de adxudicacion de prazas de colaboradores bolsei-
ros, correspondera a instrucién, ao respectivo centro residencial docente; e a valoracion

dos criterios de baremo, a resolucién e publicacion, a comisién de valoracién que para tal
efecto se constituira en cada centro residencial.

Seccion 12, Solicitude, prazo e documentacion
Artigo 12. Presentacion de solicitude: forma lugar e consecuencias

1. As solicitudes deberan presentarse en soporte papel, preferentemente no centro re-
sidencial docente, ou en calquera dos lugares e rexistros establecidos no artigo 38.4 da
Lei 30/1992, do 26 de novembro, de réxime xuridico das administraciéns publicas e do pro-
cedemento administrativo comun, utilizando o formulario normalizado dispofiible na sede
electronica da Xunta de Galicia https://sede.xunta.es

2. Asi mesmo, o dito formulario publicase como anexo | e |l desta orde.

3. A presentacion da solicitude implicara para a persoa solicitante que acepta as bases
da convocatoria; que reune os requisitos exixidos nela; e que son certos todos os datos
que constan na solicitude.

Artigo 13. Prazo de presentacion de solicitudes en periodo ordinario

O prazo de presentacion de solicitudes en periodo ordinario sera desde o dia seguinte
ao da publicacion desta convocatoria ata 0 5 de agosto de 2016.

Artigo 14. Consentimentos e autorizacions

1. A tramitacion do procedemento require a incorporacion de datos en poder das admi-
nistracions publicas. Polo tanto, os modelos de solicitude incluiran autorizaciéns expresas
a conselleria competente en materia de educacion para realizar as comprobacions oportu-
nas que acrediten a veracidade dos datos. No caso de que non se autorice o 6rgano xestor
para realizar esta operacion, deberan achegarse os documentos comprobantes dos datos,
nos termos exixidos polas normas reguladoras do procedemento.

2. A presentacion da solicitude pola persoa interesada ou representante comportara a
autorizacién ao 6rgano xestor para solicitar as certificacions que deba emitir a Axencia Es-
tatal da Administracion Tributaria segundo o establecido no artigo 20.3 da Lei 9/2007, do 13
de xufio, de subvencions de Galicia. Non obstante, a persoa solicitante ou representante
podera denegar expresamente o consentimento, neste caso debera presentar as certifica-
cions nos termos previstos regulamentariamente.

3. De conformidade co artigo 17.1 da Lei 1/2016, do 18 de xaneiro, de transparencia e
de bo goberno, e co previsto no Decreto 132/2006, do 27 de xullo, polo que se regulan os
rexistros publicos creados nos artigos 44 e 45 da Lei 7/2005, do 29 de decembro, de orza-
mentos xerais da Comunidade Auténoma de Galicia para o ano 2006, os centros docentes
publicaran no seu taboleiro de anuncios e/ou paxina web: a relacién provisional e definitiva
de excluidos, indicando a causa da exclusion; a puntuacién provisional e definitiva total
por orde descendente, indicando a correspondente a criterios econdmicos, rendemento
académico e outros méritos; a relacion de adxudicatarios e de suplentes. Igualmente, a
presentacion da solicitude leva implicita a autorizacion para o tratamento necesario dos
datos das persoas beneficiarias e a referida publicidade.

Artigo 15. Datos de caracter persoal

De conformidade coa Lei organica 15/1999, do 13 de decembro, de proteccion de datos
de caracter persoal, os datos persoais recollidos na tramitacion desta orde, cuxo tratamen-
to e publicacion autoricen as persoas interesadas mediante a presentacion das solicitudes,
incluiranse nun ficheiro denominado «Relacions administrativas coa cidadania e entida-
des», cuxo obxecto € xestionar o presente procedemento, asi como informar as persoas
interesadas sobre o seu desenvolvemento.

O ¢drgano responsable deste ficheiro é a secretaria xeral técnica da conselleria compe-
tente en materia de educacion, e os dereitos de acceso, rectificacion, cancelacion e oposi-
cion poderan exercerse ante esta, mediante o envio da comunicacion correspondente ao
enderezo Edificio Administrativo San Caetano, s/n, 15781 Santiago de Compostela; ou ao
correo electronico sxt.cultura.educacion@xunta.gal

Artigo 16. Documentacion

1. Forma de presentacién. Cando a solicitude e a documentacion se presenten no cen-
tro, achegaranse fotocopias e os respectivos orixinais, para que a persoa que a reciba ve-
rifique a sua autenticidade; cando se presenten nun lugar distinto do centro, a solicitude ira
acompafada dos documentos orixinais ou copias cotexadas. En todo caso, os documentos
deberan ser validos e eficaces no momento da sua presentacion.

2. As persoas solicitantes deberan achegar a seguinte documentacion:

a) Identidade. Achegara copia do DNI ou NIE dos membros computables da unidade
familiar, cando non autoricen a consulta de forma telematica.

b) Matricula. Achegara xustificante da inscricion ou matricula para o curso académi-
co 2016/17.

1°. As persoas que se matriculen por primeira vez en estudos de grao, se proceden de
bacharel, presentaran orixinal ou copia cotexada do certificado oficial da nota media do ba-
charel e da cualificacion da fase xeral; nos demais casos, o certificado oficial da nota obtida
na proba que permita o acceso, de acordo co previsto no artigo 9.2 desta orde.

2°. As persoas xa matriculadas en ensinanzas universitarias, o certificado oficial das
notas obtidas no curso 2015/16, de acordo co previsto no artigo 9.3 desta orde.

¢) Composicion da unidade familiar. Achegara copia do libro de familia onde figuren to-
dos os membros computables. Se non ten libro de familia ou este non reflicte a situacién en
31 de decembro de 2015, podera xustificala utilizando, entre outros, os seguintes medios:
sentenza xudicial de separacién ou divorcio ou convenio regulador; certificado de convi-
vencia; informe dos servizos sociais ou do 6rgano equivalente do concello onde resida a
familia; certificado de falecemento, s6 no caso de denegar expresamente a sua consulta.

d) Residencia habitual da unidade familiar. Achegara certificado de convivencia que
acredite en 31 de decembro de 2015 que a persoa solicitante e os demais membros com-
putables se residen no mesmo domicilio.

€) Renda familiar. Achegara copia da declaracion do imposto sobre a renda das persoas
fisicas do ano 2014 ou, en defecto desta, do certificado tributario de imputacions dos mem-
bros computables da unidade familiar distintos da persoa solicitante, cando non autoricen
a consulta de forma telematica.

f) Grao de discapacidade. Achegara o certificado acreditativo do grao de discapacidade,
agas que fose emitido pola Xunta de Galicia, que s se presentara se non autoriza expre-
samente a sua verificacion.

O grao de discapacidade igual ao 33 % tamén se podera acreditar coa resolucion do Ins-
tituto Nacional de la Seguridad Social de reconecemento dunha pension por incapacidade
permanente total, absoluta ou grande invalidez, ou dunha pensién de clases pasivas por
xubilacién ou retiro por incapacidade permanente para o servizo ou inutilidade, cando non
autoricen a consulta de forma telematica.

3. A comisién de valoracién podera requirir a documentacion complementaria que con-
sidere necesaria, para constatar a concorrencia dos requisitos e dos criterios de baremo. A
falta ou insuficiente xustificacion dun requisito impedira obter a praza, e cando a omisién ou
deficiente xustificacion afecte un criterio de baremo, atribuiraselle neste 0 puntos.

4. A sede electronica da Xunta de Galicia ten a disposicion das persoas interesadas
unha serie de modelos normalizados dos tramites mais comunmente utilizados na trami-
tacion administrativa, que poderan ser presentados en calquera dos lugares e rexistros
establecidos no artigo 38.4 da Lei 30/1992, do 26 de novembro, de réxime xuridico das
administracions publicas e do procedemento administrativo comun.

Seccion 22.  Comisién de valoracion
Artigo 17. Comisién de valoracion: composicion e funcions

1. A comision de valoracion constituirase en cada centro residencial docente e estara
formada por:

a) Presidente/a: a persoa titular da direccion do centro residencial.
b) Vogais: o/a xefe/a de residencia; un/unha educador/a ou profesor/a de actividades.
c) Secretario/a: un/unha funcionario/a do centro.

2. A comisién corresponderalle valorar os criterios de baremo asignando as puntuaciéns
e as demais funcions atribuidas nesta orde.

Seccién 3. Listaxes provisionais, definitivas, adxudicacion de prazas
e listaxe de suplentes

Artigo 18. Publicacion das listaxes de puntuacions provisionais das persoas admitidas
e relacion das excluidas

1. Antes do 31 de agosto de 2016, a comision de valoracion publicara no taboleiro de
anuncios ou na paxina web do respectivo centro: a listaxe de puntuacions provisionais
das persoas admitidas (a total por orde descendente, e a desagregada correspondente a
criterios econémicos, rendemento académico e outros méritos); e a relacion provisional de
persoas excluidas, indicando a causa.

2. As persoas solicitantes poderan formular reclamacion ante a comisién de valoracion
no prazo de cinco (5) dias habiles contados a partir do dia seguinte ao da sua publicacién.

3. As reclamacions formuladas entenderanse estimadas ou desestimadas mediante a
publicacion das listaxes definitivas.

Artigo 19. Publicacion das listaxes das puntuacions definitivas, da relacion de persoas
excluidas, da adxudicacion de prazas e da listaxe de suplentes

1. Antes do 15 de setembro de 2016, a comision de valoracion publicara no taboleiro de
anuncios ou na paxina web do centro: a listaxe de puntuacions definitivas das persoas ad-
mitidas (a total por orde descendente, e a desagregada correspondente a criterios econo-
micos, rendemento académico e outros méritos); a relacion definitiva de persoas excluidas;
e a relacion de suplentes.

Asi mesmo, publicara a relacién de persoas adxudicatarias, que remitira & Direccion
Xeral de Centros e Recursos Humanos para os efectos de expedir a correspondente cre-
dencial.

2. Fronte a estas resolucions da comisién de valoracion, as persoas interesadas pode-
ran interpofier recurso de alzada ante o conselleiro de Cultura, Educaciéon e Ordenacion
Universitaria no prazo dun (1) mes contado a partir do dia seguinte ao da sua publicacién
na paxina web do centro residencial.

CAPITULO IV
Procedemento de adxudicacién praza en periodo extraordinario

Artigo 20. Solicitudes e tramitacion

Cando feita a adxudicacion de prazas en periodo ordinario existisen prazas vacantes,
0 centro residencial abrira un periodo extraordinario de presentacion de solicitudes que
se tramitara segundo o previsto no capitulo V da Orde do 25 de maio de 2016, de convo-
catoria de prazas de residencia nos centros residenciais docentes da Corufia, Ourense e
Vigo, para realizar estudos postobrigatorios non universitarios no curso académico 2016/17
(DOG num. 108, do 8 de xufo).

CAPITULO V
Obrigas dos colaboradores bolseiros e causas de perda da praza

Artigo 21.  Obrigas dos colaboradores bolseiros
Os colaboradores bolseiros tefien as seguintes obrigas:
1. Residir no centro residencial docente.

2. Colaborar no desenvolvemento das tarefas e actividades relacionadas con accions
formativas complementarias.

3. Na sua condicién de colaborador bolseiro ante o resto dos residentes, tefien a obriga
de cumprir e facer cumprir as normas de réxime interno, as normas de convivencia e 0s
horarios que permitan o normal desenvolvemento da vida residencial.

Artigo 22. Causas de perda da praza
1. Os colaboradores bolseiros poderan perder a praza:

a) Por non incorporarse ao centro residencial na data de inicio da sua actividade, agas
causa de forza maior debidamente xustificada.

b) Por non residir os dias lectivos no centro residencial, agas causas debidamente xus-
tificadas.

c) Por inexactitude ou falsidade nos datos ou na informacién achegada, cando afecte a
concorrencia de requisitos exixidos na convocatoria.

d) Por inexactitude ou falsidade nos datos ou na informacién achegada cando, afec-
tando a criterios de baremo, a puntuacién outorgada nese criterio fose determinante da
adxudicacion da praza.

e) Por incumprimento das normas de réxime interno do centro residencial, ou do deber
de vixiar o cumprimento por parte dos residentes, cando se trate de condutas gravemente
prexudiciais para a convivencia ou condutas leves contrarias a convivencia, descritas res-
pectivamente nos artigos 15 e 16 da Lei 4/2011, do 30 de xuio, de convivencia e participa-
cion da comunidade educativa.

Artigo 23. Procedemento

1. Ante un incumprimento das indicadas obrigas, a direccion do centro residencial dara-
lle audiencia a persoa interesada e advertiralle expresamente por escrito de que, en caso
de reiteracion, se incoara o procedemento.

2. Se o colaborador bolseiro incorre de novo en incumprimento das indicadas obrigas,
a direccion do centro iniciara o procedemento concedéndolle un prazo de cinco (5) dias
habiles para que presente alegacions, documentos ou xustificaciéns que considere conve-
nientes. A vista destas, ou transcorrido o prazo concedido, solicitara informe motivado a
xunta de residencia.

3. A continuacion, a persoa titular da direccién do centro ditara resolucion.

4. Fronte a esta resolucion, a persoa interesada podera interpofier recurso de alzada
ante o conselleiro de Cultura, Educacion e Ordenacion Universitaria no prazo dun (1) mes
contado a partir do dia seguinte ao da sua natificacion.

CAPITULO VI
Recurso

Artigo 24. Recurso

Contra esta orde, as persoas interesadas poderan interpofier recurso contencioso-ad-
ministrativo ante a Sala do Contencioso-Administrativo do Tribunal Superior de Xustiza de
Galicia no prazo de dous meses contado a partir do dia seguinte ao da sua publicacion no
Diario Oficial de Galicia, de acordo co establecido nos artigos 10.1 e 46.1 da Lei 29/1998,
do 13 de xullo, reguladora da xurisdicion contencioso-administrativa.

Asi mesmo, a presente orde podera ser recorrida potestativamente en reposicion no
prazo dun mes ante o conselleiro de Cultura, Educacion e Ordenacion Universitaria, de
acordo cos artigos 116 e 117 da Lei 30/1992, do 26 de novembro, de réxime xuridico das
administracions publicas e do procedemento administrativo comun.

Disposicion adicional primeira. Periodo de funcionamento dos centros residenciais do-
centes

1. O periodo de funcionamento dos centros residenciais docentes coincidira co calen-
dario escolar que a conselleria competente en materia de educacion aprobe e publique no

Diario Oficial de Galicia para o curso 2016/17. En todo caso, o centro residencial pechara
as suas portas antes do 30 de xufio de 2016.

2. Asi mesmo, permaneceran pechados as fins de semana (desde o venres pola tarde
ao domingo pola noite), tal e como establezan as normas de réxime interno do centro.

Disposicion adicional segunda. Deber de confidencialidade

O persoal que preste servizos nos centros residencias docentes que, con motivo do
desenvolvemento das suas funciéns, acceda a datos persoais e econdémicos do alumnado
e das familias, quedara suxeito ao deber de confidencialidade e a lexislaciéon sobre pro-
tecciéon de datos.

Disposicion derradeira

Esta orde entrara en vigor o dia seguinte ao da sua publicaciéon no Diario Oficial de
Galicia.

Santiago de Compostela, 1 de xullo de 2016

Roman Rodriguez Gonzalez
Conselleiro de Cultura, Educacion e Ordenacion Universitaria

